SESIÓN EXTRAORDINARIA  DO CONCELLO DO PLENO CELEBRADA O DÍA  TRINTA DE XUÑO DE DOUS MIL QUINCE.


No Concello de Láncara, sendo as  vinte horas  do día trinta de      xuño de  dous mil quince , reúnese no Salón de Sesións do Concello o Pleno, para tratar os asuntos contidos na Orde do Día, coa asistencia dos Sres. Concelleiros:  D. Pablo Rivera Capón, D. José Manuel García Aldegunde, D. Oscar Rodríguez Somoza, Dna. Begoña López Magdalena, D. Santiago Cubillas Alvarez, Dna. Asunción Núñez Valcárcel, D. José Manuel Neira Castro, D. Daniel Antonio Fernández Fernández, D, Carlos Fernández Díaz e D. Iago Bande Cortizo.


Preside a Sesión o Sr. Alcalde D. Dario A. Piñéiro López , e actúa de Secretario o titular D. José López Castro.


1º.-APROBACIÓN DA ACTA DO PLENO CELEBRADO O DIA 13 DE XUÑO DE 2015.


2º.-DECRETO DA ALCALDÍA Nº 93 SOBRE INFORME DE SECRETARIA DE DISPOSICIÓN PARA NOMEAMENTO DE CARGOS CORPORATIVOS, FUNCIÓNS DOS MESMOS, DELEGACIÓNS, ETC, E DAR CONTA DE DITO INFORME.


3º.-ESCRITO DOS GRUPOS POLÍTICOS PARA A SÚA CONSTITUCIÓN E NOMEAMENTO DE VOCEIROS.


4º.-MOCIÓN DA ALCALDÍA PARA ORGANIGRAMA DE FUNCIONAMENTO DA CORPORACIÓN E PAGO NO MANDATO 2015-2019 (SEGUNDO PROPOSTAS DO  BNG)


5º.-MOCIÓN DA ALCALDÍA SOBRE DEDICACIÓNS: EXCLUSIVAS E PARCIAIS DO ALCALDE, TENIENTES DE ALCALDE, ASÍ COMO CONCELLEIROS DELEGADOS.


6º.-DECRETO DA ALCALDÍA Nº 94, SOBRE NOMEAMENTO DE COMPOÑENTES DA XUNTA DE GOBERNO LOCAL, SEMPRE QUE SE ACORDE A SÚA CONSTITUCIÓN E DE NOMEAMENTO DE TENENTES DE ALCALDE.


7º.- MOCIÓN DA ALCALDÍA PARA DELEGACIÓNS DO PLENO NA XUNTA DE GOBERNO LOCAL.


8º.-DECRETO DA ALCALDIA Nº 95  PARA DELEGACIÓN DE FUNCIÓNS PROPIAS NA XUNTA DE GOBERNO LOCAL,  SEMPRE QUE SE ACORDE A SÚA CREACIÓN POLO PLENO.

9º.-DECRETO DA ALCALDÍA Nº 96 PARA DELEGACIÓNS EN MEMBROS DA CORPORACIÓN.


10º.-MOCIÓN DA ALCALDÍA, SOBRE NOMEAMENTO DE REPRESENTANTES DA CORPORACIÓN EN ORGANOS COLEXIADOS.


11º.-MOCIÓN DA ALCALDÍA SOBRE  CREACIÓN DA COMISIÓN ESPECIAL DE CONTAS.


1º.-APROBACIÓN DA ACTA DO PLENO CELEBRADO O DIA 13 DE XUÑO DE 2015.


Visto o borrador da Acta da Sesión celebrada o día  trece  de  xuño de dous mil quince , este foi aprobado por unanimidade de tódolos asistentes.


2º.-DECRETO DA ALCALDÍA Nº 93 SOBRE INFORME DE SECRETARÍA DE DISPOSICIÓN PARA NOMEAMENTO DE CARGOS CORPORATIVOS, FUNCIÓNS DOS MESMOS, DELEGACIÓNS, ETC, E DAR CONTA DE DITO INFORME.


Visto o informe que copiado literalmente di:

                           INFORME DO SECRETARIO


Conforme ao previsto na Lei 7/85 do 2 de abril reguladora das Bases do Réxime Local, Regulamento de Organización, Funcionamento e Réxime Xurídico das Entidades Locais,  Lei 5 /1997 de 22 de xullo de Administración Local de Galicia e  Lei 27/2013 de 27 de decembro de Racionalización e Sustentabilidade da Administración Local (LRSAL),  formula a necesidade do nomeamento dos compoñentes dos diferentes órganos que se prevén nas devanditas disposicións e a delegación de competencias no seu caso. Á vista da devandita regulación os trámites de procedemento a seguir, estimo que son os seguintes:

A) XUNTA DE GOBERNO LOCAL

1.- Necesidade da súa creación

Por non contar este Municipio con máis de 5.000 habitantes de dereito, non é preceptiva a súa constitución, non obstante, e conforme ao apartado b) do número 1 do artigo 20 da Lei de Réxime Local e apartado d)  do artigo 35 do Regulamento e artigo 65 da LALG pode ser constituída cando así o dispoña o Regulamento Orgánico que se aprobe para este Concello, ou así acorde o Pleno da Corporación.

2.- Designación dos seus compoñentes
[image: image2.png]CONCELLO DE LANCARA (Lugo)

R. E. L. N.¢ 01270266






En caso de acordarse a creación da Xunta de Goberno Local, corresponde ao Alcalde, conforme ao artigo 23 da Lei de Bases de Réxime Local, artigo 41 do Regulamento de Organización citado e artigo 65 da LALG, nomear e separar libremente os seus compoñentes de entre os Concelleiros da Corporación, dando conta ao Pleno.
O número de Concelleiros que a poden compoñer será como máximo dun terzo do número legal destes, ademais do Alcalde, sen prexuízo de que poida perfectamente estar integrada por un número menor a criterio do Alcalde, debendo estar formada como mínimo por tres membros (Alcalde e dous Tenentes de Alcalde) para ter quórum mínimo para funcionar como órgano.

3.- Competencias

Corresponde á Xunta de Goberno Local:

a) A asistencia ao Alcalde no exercicio das súas atribucións.
b) As atribucións que o Alcalde ou outro órgano municipal lle delegue ou lle atribúan as Leis. Non son delegables as atribucións reservadas ao Pleno no número 2 do artigo 22, letras a), b), c), d), e), f), g),h), i), l) e p) e no número 3 do artigo 22 da Lei 7/1985 (Lei de Bases de Réxime Local) e número 2 letras a), b), c), d), e), f), h),i), j), k), m) e ñ) e apartado 3 do artigo 64 Lei 5/1997 antes citada.
c) Igualmente non son delegables polo Alcalde as seguintes atribucións: convocar e presidir o Pleno e as Xuntas de Goberno Local, decidir os empates co voto de calidade, a concertación de operacións de crédito, a xefatura superior de todo o persoal, a separación do servizo dos funcionarios e o despido do personal laboral e as enumeradas nos parágrafos a), e), j), k), l) e m) do apartado 1 do artigo 21 da Lei antes mencionada, non obstante poderá delegar na Xunta de Goberno Local, o exercicio das atribucións contempladas no parágrafo  j) e artigo 61 letras b), f), h), j) e k) do apartado 1 deste artigo.

Son delegables pola Alcaldía:

-Sancionar as faltas de desobediencia á súa autoridade ou por infracción das Ordenanzas Municipais, salvo nos casos en que tal facultade estea atribuída a outros órganos.
-As contratacións e concesións de toda clase cando o seu importe non supere o 10 por 100 dos recursos ordinarios do Presuposto incluídas as de carácter plurianual cando a súa duración non sexa superior a catro anos, sempre que o importe acumulado de todas as súas anualidades non supere a porcentaxe indicada (10%) referida aos recursos ordinarios do primeiro exercicio
-A aprobación dos proxectos de obras e de servizos cando sexa competente 

para a súa contratación ou concesión e estean previstos no Presuposto.
-A adquisición de bens e dereitos cando o seu valor non supere o 10 por 100 dos recursos ordinarios do Presuposto, así como a alienación do Patrimonio que non supere a porcentaxe nin a contía indicados nos seguintes supostos:
1-A de bens inmobles, sempre que estea prevista no Presuposto.

2-A de bens mobles, salvo os declarados de valor histórico ou artístico cuxa alienación non se encontre prevista no Presuposto.
-O outorgamento das licencias salvo que as leis sectoriais o atribúan expresamente ao Pleno ou á Xunta de Goberno Local.
-Ordenar a publicación, execución e facer cumprir os acordos do Concello.
-O exercicio das accións xudiciais e administrativas e a defensa do Concello na materia da súa competencia, mesmo cando as delegase noutro órgano.
-As demais que expresamente lle atribúan as leis e aquelas que a lexislación do Estado ou das Comunidades Autónomas asignen ao municipio e non atribúan outros órganos municipais.
Poderá delegarse exclusivamente na Xunta de Goberno Local as aprobacións dos instrumentos de plan de desenvolvemento do plan xeral non expresamente atribuídas ao Pleno, así como a dos instrumentos de xestión urbanística e dos proxectos de urbanización.

d) Competencias delegables polo Pleno:

-O exercicio de accións xudiciais e administrativas e a defensa da Corporación en materias de competencia plenaria.
-A declaración de lesividade dos actos do Concello.

-A concertación das operacións de crédito cuxa contía acumulada, dentro de cada exercicio económico, exceda do 10 por 100 dos recurso ordinarios do
presuposto salvo as de tesouraría, que lle corresponderán cando o importe acumulado das operacións vivas en cada momento supere o 15 por 100 dos ingresos correntes liquidados no exercicio anterior, todo iso de conformidade co disposto na Lei Reguladora de Facendas Locais.
-A aprobación de proxectos de obras e servizos cando sexa competente para a súa contratación ou concesión e, cando aínda non estean previstos nos presupostos.
-As contratacións e concesións de toda clase, cando o seu importe supere o 10% dos recursos ordinarios do presuposto, así como os contratos e concesións plurianuais cando a súa duración sexa superior a catro anos e os plurianuais de menor duración cando o importe acumulado de todas as súas anualidades supere a porcentaxe indicada, referida aos recursos ordinarios do presuposto do primeiro exercicio e, en todo caso, cando sexa 

superior á contía sinalada neste apartado.
-A adquisición de bens e dereitos cando o seu valor supere o 10% dos recursos ordinarios do presuposto, así como as alienacións patrimoniais nos seguintes supostos:
1.- Cando se trate de bens inmobles ou bens mobles que están declarados de valor histórico-artístico e non estean previstas no presuposto.
2.- Cando estando previstos no Presuposto, superen as mesmas porcentaxes e contías indicadas para as adquisicións de bens.
-As demais que expresamente lle confiran as Leis.

B) TENENTES DE ALCALDE


1.- Obrigatoriedade da súa existencia

Son órganos necesarios en tódalas Corporacións, segundo o artigo 20.1 a) da Lei de Bases de Réxime Local, artigo 46.1 do Regulamento de Organización  e artigo 62.1 da Lei de Administración Local de Galicia.

2.- Designación e cesamento

Corresponde ao Alcalde libremente a designación e revogación (artigo 21.2 e 23), dos Tenentes de Alcalde, salvo se delega na Xunta de Goberno Local esta facultade. O nomeamento haberá de recaer en membros da devandita Xunta onde este exista.

C) ORGANOS COMPLEMENTARIOS

Nos municipios de máis de 5.000 habitantes e nos de menos en que así o dispoña o seu Regulamento Orgánico ou o acorde o Pleno, sempre que a lexislación autonómica non dispoña outra cousa, estableceranse os seguintes órganos.

1.- Comisións informativas:
Estas comisións, integradas exclusivamente por membros da Corporación, son órganos sen atribucións resolutorias que teñen por función o estudo, informe ou consulta dos asuntos que haxan de ser sometidos á decisión do Pleno e da Xunta de Goberno Local cando esta actúe con competencias delegadas polo Pleno. Igualmente informarán aqueles asuntos da competencia propia da Xunta de Goberno Local, e do Alcalde ou Presidente, que lles sexan sometidos ao seu coñecemento por expresa decisión daqueles.
No acordo de creación das Comisións informativas determinaranse a 

composición concreta destas, tendo en conta as seguintes regras:

a) O Alcalde é o Presidente nato de todas elas; non obstante a presidencia efectiva poderá delegala en calquera membro da Corporación, por proposta da propia Comisión, tras a correspondente elección efectuada no Pleno.

b) Cada Comisión estará integrada de forma que a súa composición se acomode á proporcionalidade existente entre os distintos grupos políticos representados na Corporación.

c) É preceptivo que en tódolos Concellos exista a Comisión Especial de Contas. Pode acordar tamén o Pleno a creación doutras Comisións.

d) Así mesmo existirán órganos para o seguimento da xestión do Alcalde, a Xunta de Goberno Local e os Concelleiros delegados, nos que haberán de participar tódolos grupos políticos integrantes da Corporación mediante a presenza de Concelleiros pertencentes a estes.

D) RETRIBUCIÓNS MEMBROS DA CORPORACIÓN

1. -Os membros das Corporacións Locais percibirán retribucións polo exercicio dos seus cargos cando o desempeñen con dedicación exclusiva en cuxo caso serán dados de alta no Réxime Xeral da Seguridade Social, asumindo as Corporacións o pagamento das cotas empresariais que correspondan.
No suposto de tales retribucións a súa percepción serán incompatibles coas outras retribucións con cargo aos Presupostos das Administracións Públicas e dos Entes, Organismos ou Empresas deles dependentes, así como para o desenvolvemento doutras actividades, todo iso nos termos da Lei 53/1984 do 26 de decembro, de incompatibilidades do persoal ao servizo das Administracións Públicas. (artigo 75.1 LBRL). 
2.- Os membros das Corporacións que desempeñen os seus cargos con dedicación parcial por realizar funcións de presidencia, vicepresidencia ou ostentar delegacións, ou desenvolver responsabilidades que así o requiran, percibirán retribucións polo importe de dedicación efectiva a estas, en cuxo caso serán igualmente dados de alta no réxime xeral da seguridade social en tal concepto, así mesmo as Corporacións asumirán o pagamento das cotas empresariais que correspondan (artigo 75.2 de LBRL).
Estas retribucións non poderán superar en ningún caso os límites que se fixen no artigo 75. Bis da Lei de Bases de Réxime Local. Nos acordos plenarios de determinación dos cargos que leven aparellada esta dedicación parcial e das retribucións destes, deberán conter o réxime da dedicación mínima necesaria para a percepción das devanditas retribucións.
3.- Só os membros das Corporacións que non teñan dedicación exclusiva nin dedicación parcial percibirán asistencias pola concorrencia efectiva ás sesións dos órganos colexiados da corporación de que formen parte, na contía sinalada polo Pleno desta (artigo 75.3 de LBRL)
4.- Os membros das Corporacións Locais percibirán indemnizacións polos gastos efectivos ocasionados no exercicio do seu cargo, segundo as normas de aplicación xeral nas Administracións Públicas e as que en desenvolvemento destas aprobe o Pleno Corporativo (artigo 75.4 de LBRL).
5.- As Corporacións Locais consignarán nos seus presupostos as retribucións, indemnizacións e asistencias a que se fai referencia nos catro números anteriores dentro dos límites que con carácter xeral se establecen no seu caso. Deberán publicarse integramente no B.O. da provincia e fixarse no taboleiro de anuncios da corporación os acordos plenarios referentes a retribucións dos cargos con dedicación exclusiva e parcial e réxime de dedicación destes últimos, indemnizacións e asistencias, así como os acordos do Presidente da Corporación determinando os membros desta que realizarán as súas funcións en réxime de dedicación exclusiva ou parcial. 
Os membros das Corporacións Locais están sometidos ás causas de incompatibilidade establecidas pola Lei, ademáis deberán de absterse de participar na deliberación, votación, decisión e execución de todo asunto cando concorra algunha das causas a que se refire a lexislación de procedemento administrativo e contrato das Administracións Públicas (artigos 28 e 29 da Lei de Réxime Xurídico das Administracións Públicas e 
Réxime Xurídico Común, artigos 21, 96 e 185 do Regulamento de Organización, 
Funcionamento e Réxime Xurídico das Corporacións Locais e artigo 12.5, 20 e 21 do texto refundido da Lei de Contratos das Administracións Públicas).

E) TESOUREIRO

Designación para cubrir o posto de Tesoureiro

De acordo co disposto  no Real Decreto 1732/1994 do 29 de xullo, nas Corporacións Locais con Secretaría de clase terceira, a responsabilidade administrativa das funcións de contabilidade, tesouraría e recadación poderá ser atribuída a un membro da corporación ou a un funcionario desta.


Agora ben, non se regula un procedemento especial para esta designación, polo que abondará un acordo plenario encomendando estas funcións a un concelleiro ou a un funcionario da propia Corporación.  

F) LOCOMOCIÓN E AXUDAS

Gastos de Locomoción

En virtude da Orde EHA/3771/2005 do 2 de decembro do Ministerio de Economía e Facenda publicado no B.O.E. do 3 de decembro de 2005, pola que se modifica o Real Decreto 1775/2004 a cantidade a aplicar por quilómetro recorrido de uso de automóbiles particular pasa a ser de 0,19 euros., podendo o Pleno fixar para os membros da mesma outra cantidade por quilómetro. 


Gastos de manutención e estanza

Segundo o acordo do Consello de Ministros, polo que en cumprimento do disposto na disposición final cuarta do Real Decreto 462/2002 do 24 de maio se revisa o importe das axudas en territorio nacional establecidas no anexo II deste:

GRUPOS POR ALOXAMENTO POR MANUTENCIÓN AXUDAS ENTEIRA
GRUPO 1 102,56 53,34 155,90
GRUPO 2 65,97 37,40 103,37 
GRUPO 3 48,92 28,21 77,13

Entendendo este Secretario-Interventor, que para o caso de que o Pleno non estableza outras, o Alcalde así como os Concelleiros estarían encadrados no Grupo 2. De todos os xeitos o Pleno, se o considera oportuno pode asignar xustificadamente outras cantidades para dietas, así como outra cantidade para quilometraxe.

G) PERIOCIDADE DAS SESIÓNS
A normativa estatal, e en concreto ou artigo 46 da Lei de B.R.L. establece no seu apartado c) que como mínimo debe celebrarse cada tres meses un pleno ordinario en Concellos de menos de 5000 habitantes, non obstante a lexislación autonómica, en concreto o artigo 210 da Lei 5/1997 do 22 de xuño de Administración Local de Galicia, di no seu apartado 2 a, "o Pleno realizará sesión ordinaria como mínimo cada dous meses". Non obstante o señor Alcalde pode convocar sesión extraordinaria cando así o considere oportuno, e ten que convocar sesión extraordinaria cando así o solicite a cuarta parte do número legal dos membros da corporación, neste último caso terao que facer dentro dos catro días seguintes á súa solicitude e a súa celebración non pode demorarse por máis dun mes dende que fose solicitada.

H) CONSTITUCIÓN DE GRUPOS POLÍTICOS

A constitución dos Grupos Políticos vén regulada no artigo 74 e seguintes da Lei de Administracións Locais de Galicia (Lei 5/1997), cuxo artigo, no seu apartado 4, di textualmente: "integraranse, en todo caso, no Grupo Mixto os membros dos partidos políticos, federacións, coalicións ou agrupacións que non obteñen como mínimo dous escanos. No suposto de que non existise Grupo Mixto, este quedará constituído polo membro do partido político, federación, coalición ou agrupación que obtivese un só escano,".


Lexislación utilizada:

LOREG 5/1985, do 19 de xuño de réxime electoral Xeral; LBRL 7/1985, do 2 de abril, reguladora das bases de réxime local; ROFRJ das Entidades Locais (RD. 2568/1986 do 28 de novembro); TRRL: Real Decreto Lexislativo 781/1986 do 18 de abril, polo que se aproba o Texto Refundido das disposicións legais vixentes en materia de réxime local; LALG, Lei de Administración Local de Galicia e Lei 27/2013 de 27 de decembro de Racionalización e Sustentabilidade de Administración Local (RSAL)

Isto é todo canto ten que informar ao respecto, dando cumprimento ao ordenado polo Sr. Alcalde no Decreto do 19 de xuño de 2007.

Poboa de San Xiao (Láncara), a 18 de xuño de 2015.


Por  parte do Sr. Alcalde manifesta que lle concede a palabra ó Secretario para que explique o seu informe, informe que servirá de base para o desenvolvemento desta sesión.


Por parte do Secretario fíase un resumo apartado por apartado, preguntado ó remate do mesmo si teñen algunha dúbida para aclarar, podendo os Concelleiros que queira obter unha copia do informe.

O Pleno por unanimidade,

ACORDOU:

Darse por enterado do contido de dito informe.


3º.-ESCRITO DOS GRUPOS POLÍTICOS PARA A SÚA CONSTITUCIÓN E NOMEAMENTO DE VOCEIROS.


Dáse conta e resumidos  os contidos  dos escritos presentados polos grupos políticos PSG-PSOE, P.P., CxG e BNG, no que participan á Corporación o nomeamento do voceiro dos mesmos, ó amparo do establecido no Regulamento de Organización, Funcionamento e Réxime Xurídico das Corporacións Locais e  artigos 74 e  75 da Lei 5/1997, de 22 de xullo de Administración Local de Galicia, do que a Corporación quedou enterada, quedando constituídos os seguintes grupos políticos,  cos seus correspondentes voceiros  e suplentes de ser o caso:


Grupos políticos:            Voceiros:                             Suplentes:


PSG-PSOE            Pablo Rivera Capón                    Begoña López Magdalena

P.P.                        Santiago  Cubillas Alvarez         Asunción Núñez Valcárcel


CxG                      Carlos Fernández Díaz                    ---


BNG                      Iago  Bande Cortizo                        ---


Polo Sr. Secretario ponse de manifesto que en base ó informe anterior, entende que  o CxG e o BNG deben pasar a integrar o grupo mixto polas razóns que di a Lei .


O Pleno por unanimidade,

ACORDOU:


Prestar aprobación ós catro grupos políticos, PSE-PSOE P.P. BNG, CxG cos seguintes voceiros e suplentes:


Grupo                    

  Voceiro                                Suplente


PSG-PSOE            Pablo Rivera Capón                    Begoña López Magdalena


P.P.                        Santiago  Cubillas Alvarez         Asunción Núñez Valcárcel


CxG                      Carlos Fernández Díaz                    ---


BNG                      Iago  Bande Cortizo                        ---

4º.-MOCIÓN DA ALCALDÍA PARA ORGANIGRAMA DE FUNCIONAMENTO DA CORPORACIÓN E PAGO NO MANDATO 2015-2019 (SEGUNDO PROPOSTAS DO  BNG).

Lida a moción  pola Concelleira Dª Begoña López Magdalena que literalmente di:


“Vista a proposta do BNG, e visto o informe xurídico do Secretario

En base a todo o exposto, propoño ó Pleno o seguinte:

A) PERIODICIDADE PLENOS ORDINARIOS:


Un pleno cada 2 meses, último xoves de cada mes impar, de cadrar en festivo , o día hábil anterior, horario de tarde. No verán, de xuño a outono, ás 20:00h, e en inverno, de novembro a abril, ás 19:30 h.


Participación veciñal  nos plenos, pechando a quenda de rogos e preguntas (débese regular, ao fin de  que sexa ordenado, práctico e viable).

B) CREACIÓN DA XUNTA DE GOBERNO LOCAL.
O número de compoñentes, será de 3 membros, incluído o alcalde.
 Dúas sesións cada mes.
C)DIETAS E KILOMETRAXE.

Asistencia a plenos, xuntas de goberno, comisións informativas, e órganos colegiados:

Concelleiros                            50 €
Alcalde


 100 €
Kilometraxe                             0,19 céntimos/km.

Dieta completa xustificada      120 €

Media dieta xustificada            60 €


Tesourería desempeñada por un concelleiro, asistencias días 2,6,17,24 e 29 de cada mes, de ser domingo, sábado ou festivo, ou hábil seguinte, dieta diaria (igual que lexislatura anterior) 37,40 €, propoñendo o sr. alcalde para este posto ao concelleiro D. José Manuel García Aldegunde.

D) INFORMACIÓN SOBRE ACORDOS AOS CONCELLEIROS.

Acceso libre a: decretos da alcaldía, libros de rexistro de entrada e saída.

E canto teño que propoñer ao pleno para a súa aprobación.”


Aberto o debate por parte do Voceiro do BNG D. Iago Bande Cortizo pon de manifestos que está totalmente dacordo con esta moción ao ter en conta a proposta  feitas polo seu grupo.


Polo voceiro do CxG  D. Carlos Fernández Díaz manifesta que non está dacordo xa que a asistencia a Pleno e demais órganos colexiados debería seguir igual que estaba porque nas anteriores lexislaturas os Concelleiros que agora gobernan cobraban esas dietas.

Polo voceiro do P.P. D. Santiago Cubillas Alvarez considera que non está motivado a rebaixar das dietas unhas no 50% e outras  no 44% etc., polo que considera  mais razonables as dietas da lexislatura pasada, pero si a finalidade é aforrar o seu grupo propón que non se cobre nada, querendo facer unha puntualización sobre o horario das sesións si o obxectivo de poñer as sesións pola tarde é  que poidan asistir os veciños  deberíase retrasar no verán ás 21 horas e no inverno ás 20 horas, proposta que é aceptada por unanimidade de tódolos grupos políticos.


Polo voceiro do PSG-PSOE D. Pablo Rivera Capón manifesta que considera adecuadas e axustadas as dietas propostas e que o seu grupo está totalmente dacordo coas mesmas así como co resto da moción.


Por parte do Sr. Alcalde  aclara  que a díeta por asistencia a sesións  proposta para a Alcaldía non se percibirá  si se lle aproba a dedicación parcial.
Sometido o asunto a votación o  Pleno por maioría absoluta o votar a favor os 5 concelleiros do PSG-PSOE, 1 do BNG, coa asbstención dos 5 concelleiros restantes  (4 P.P. e 1 do CxG).


ACORDOU: 


Prestar aprobación a moción, coa salvedade de modificar o horario das sesións do Pleno, pasando en  horario de verán (maio a setembro ) ás 21 horas  e en inverno (novembro a marzo) as 20 horas. E no referente ao  Tesoureiro o horario  será de 3,5 horas durante os cinco días do mes de 12 a 15:30 horas. ) e a locomoción por kilometraxe (0,19 euros/kilómetro), ó igual que na lexislatura pasada.

5º.-MOCIÓN DA ALCALDÍA SOBRE DEDICACIÓNS: EXCLUSIVAS E PARCIAIS DO ALCALDE, TENIENTES DE ALCALDE, ASÍ COMO CONCELLEIROS DELEGADOS.


Dada conta da moción de Alcaldía e lida pola Concelleira Dª Begoña López Magdalena,  sobre dedicacións: exclusiva e parciais do Alcalde, Tenientes de Alcalde, así como Concelleiros Delegados, que di:


“Visto que  o artigo 225 da Lei 5/1997, de 22 de xullo de Administración Local de Galicia, que dí textualente; “1.-Os membros das corporacións locais terán dereito a percibir retribucións polo exercicio dos seus cargos cando os desempeñen con dedicación exclusiva. Neste caso serán dados de alta no réxime xeral da seguridade social, asumindo a corporación o pagamento das cotas empresariais que correspondan”.

En relación coas ditas  retribucións, a súa percepción será incompatible con calquera outra retribución con cargo ós orzamentos das administracións públicas e dos entes, organismos e empresas que delas dependen.

2.-Tódolos membros da Corporación, incluídos os que desempeñan cargos en réximen de dedicación exclusiva, terán dereito a recibir indemnización polos gastos ocasionados polo exercicio do seu cargo, cando sexan efectivos, e logo da xustificación documental.

3.-Só os membros da Corporación que non teñan dedicación exclusiva ou dedicación parcial percibirán asistencia pola concorrencia efectiva a sesións dos órganos colexiados dos que formen parte e na contía que aprobe o Pleno .

4.-As Corporacións Locais consignarán nos seus orzamentos as retribucións, indemnizacións, compensacións e asistencias ás que se fai referencia nos apartados anteriores deste mesmo artigo.

Criterios que mantén igualmente o artigo 75 da Lei Reguladora de Bases de Réxime Local, Lei 7/1985 que a maiores no apartado 2º dí: “ Os membros das  Corporacións Locais que desempeñen os seus cargos con dedicación parcial, por realizar funcións de presidencia, vicepresidencia ou ostentar delegacións, ou desenvolver responsabilidades que así o requiran,  percibirán retribucións polo tempo de dedicación efectiva ás mesmas, en tal caso serán igualmente dados de alta no réxime xeral de seguridade social por tal concepto, asumindo as corporacións as cotas empresarias que correspondan.

En base a todo o exposto, propoño ó Pleno:


1º.-No resto da actual lexislatura non se recoñeza ningunha dedicación exclusiva.


2º.-Sobre asignacións ou dedicacións parciais, propoño ao pleno:


Unha dedicación parcial para o  Alcalde de 10,00h a 15:00h, cunha retribución neta de 1.300,00 € e 14 pagas, con plena dispoñibilidade as 24 horas”.

Aberto o debate por parte do voceiros  do P.P. e do CxG, Santiago Cubillas  Alvárez e Carlos Fernández Díaz,  consideran que a dedicación si ten unha dispoñibilidade as 24 horas debería ser dedicación exclusiva, estando en total acordo coa cantidade proposta, xa que si alguén traballa ten que cobrar.

Aclarando o Sr Alcalde que propón unha dedicación parcial  porque el non quere vivir só da política.


Por parte dos voceiros do PSG-PSOE e BNG  Pablo Rivera Capón e Iago Bande Cortiza, manifestan que están en total acordo coa dedicación parcial, xa que o resultado será o mesmo si no Concello ten unha dedicación de 10:00 a 15:00 h. e unha dispoñibilidade total, consideran máis que xustificada a retribución proposta.

Sometido o asunto a votación o  Pleno por maioría absoluta o votar a favor os 5 concelleiros do PSG-PSOE, 1 do BNG, coa abstención dos 5 concelleiros restantes  (4 P.P. e 1 do CxG).


ACORDOU:

Prestar aprobación á moción antes transcrita.

6º.-DECRETO DA ALCALDÍA Nº 94, SOBRE NOMEAMENTO DE COMPOÑENTES DA XUNTA DE GOBERNO LOCAL, SEMPRE QUE SE ACORDE A SÚA CONSTITUCIÓN E DE NOMEAMENTO DE TENENTES DE ALCALDE.


Lido o decreto pola Concelleira Dª Begoña López Magadalena, que copiado literalmente di:


“Decreto da alcaldía, sobre nomeamento de tenentes de alcalde e componentes da xunta de gober local.
Veño a resolver que nomeo a D. Pablo Rivera Capón, como Primeiro Tenente de Alcalde , e a Dª Begoña López Magdalena como segundo Tenente de Alcalde e que en caso de substitución nos casos de vacantes, ausencia ou enfermidade, serán por este orden os que me substitúan.


Tamén que para o caso de que polo Pleno do Concello na primeira Sesión que se celebre se acorde a creación da Xunta de Goberno Local, esta, quedará constituída polos seguintes compoñentes:


Presidente: Darío Antonio Piñeiro López e os dous primeiros tenentes de alcalde”.


O Pleno dase por enterado do contido do mesmo.


7º.- MOCIÓN DA ALCALDÍA PARA DELEGACIÓNS DO PLENO NA XUNTA DE GOBERNO LOCAL.


Lida a moción pola Concelleira Dª Begoña López Magadalena, que copiada literalmente di:


“Que de acordar polo Pleno do Concello a creación da Xunta de Goberno Local e de conformidade co disposto no artigo 22 da Lei 7/1985, tamén as recollidas no artigo 64 da Lei 5/1997 propoño que o Pleno acorda delegar na Xunta de Goberno Local as funcións que se recollen en dito artigo os apartados seguintes:

j) Exercita-las accións administrativas e xudiciais.


k) Declaración de lesividade dos actos de concello.


ñ) Aprobación de proxectos de obras e servizos, e contratación dos mesmos, cando sexa competente para a súa contratación ou concesión, e cando non estean previstos nos presupostos .
 
Ao ser estas funcións delegables.”


Aberto o debate polo voceiro do BNG manifesta que está dacordo con esta moción xa que o Pleno se reserva maioría das competencia.


Postura igualmente compartida polo partido CxG e P.P.

Sometido o asunto a votación o  Pleno por maioría absoluta e votar a favor os 5 concelleiros do PSG-PSOE, 1 do BNG, coa abstención dos 5 concelleiros restantes  (4 P.P. e 1 do CxG).

ACORDOU:

Prestar aprobación á moción antes transcrita, delegando o Pleno na Xunta de Goberno Local as competencias seguintes: 

- Exercita-las accións administrativas e xudiciais.


- Declaración de lesividade dos actos de concello.


- Aprobación de proxectos de obras e servizos, e contratación dos mesmos, cando sexa competente para a súa contratación ou concesión, e cando non estean previstos nos presupostos .


8º.-DECRETO DA ALCALDIA Nº 95  PARA DELEGACIÓN DE FUNCIÓNS PROPIAS NA XUNTA DE GOBERNO LOCAL,  SEMPRE QUE SE ACORDE A SÚA CREACIÓN POLO PLENO.


Visto o decreto da alcaldía nº 95,  e resumido pola Concelleira Dª Begoña  López Magdalena, que di:

“Veño a resolver que de conformidade co artigo 21 da Lei  7/1985 reguladora das Bases de Réxime Local, delego na Xunta de Goberno Local as seguintes competencias que me corresponden:

f) Dispoñer gastos dentro dos límites reservados á  Alcaldía, ordenar pagos e render contas, agás as relacionadas coas nóminas de persoal, tanto funcionarios como persoal laboral, seguridade social ,I.V.E., I.R.P.F. trimestral e recibos domiciliados nas entidades bancarias (teléfono, luz, intereses, amortización de préstamos, periódicos, revistas, libros, etc.) e alumeado público.

k) Sanciona-las faltas de desobediencia á autoridade do alcalde ou por infracción das Ordenanzas Municipais.


l)Contratar obras e servizos cando a súa contía non  exceda do 10% dos recursos ordinarios do orzamento nin do 50% do límite xeral aplicable ao procedemento negociado.


ll) Outorgar licencias cando así o dispoñan as ordenanzas, agás obras menores.


m) As demais que expresamente lle atribúan as Leis e aquelas que a lexislación do Estado ou da Comunidade Autónoma asignen ao Municipio e non atribúan a outros Órganos Municipais.

E as recollidas no artigo 61.1 da Lei 5/97, nos seguintes apartados:

g) Autorizar e dispoñe-los gastos dentro dos límites da súa competencia, ordena-los pagamentos e rende-las contas, agás as relacionadas coas nóminas de persoal, tanto funcionarios como persoal laboral, seguridade social, tarxetas sanitarias, IVE, IRPF trimestral e tódolos recibos domiciliados nas entidades bancarias (teléfono, luz, intereses, amortizacións de préstamos, periódicos, revistas, libros, etc.) e alumeados públicos.

l) Sanciona-las faltas de desobediencia a súa autoridade ou as infraccións das ordenanzas municipais, agás nos casos nos que a facultade se lle atribúa a outros órganos.


m) Contratar obras e servizos cando a súa contía non exceda do 50% dos recursos ordinarios nin do 50% do límite xeral aplicable ó procedemento negociado.


n) A Contratación e concesión de obras, servizos e abastecementos que excedendo da contía sinalada no punto anterior teñan unha duración non superior a un ano ou non esixan créditos superiores ó consignado no orzamento anual.


o) Outorga-las licenzas , agás no caso de que as ordenanzas ou as leis sectoriais llas atribúan expresamente ó Pleno ou a Xunta de Goberno Local, reservándose as licencias de obras menores.

r) Solicita-las delegacións de competencias para a contratación e a execución de obras e servizos con outras administracións.


s) Exerce-las demais que de xeito expreso lle atribúan as leis e as que a lexislación lle asigne ó Concello e non llas atribúa a outros órganos municipais.


O Pleno dase por enterado do contido de dito decreto.


9º.-DECRETO DA ALCALDÍA Nº 96 PARA DELEGACIÓNS EN MEMBROS DA CORPORACIÓN.


Acto seguido sométese á consideración do Concello Pleno a proposta do Sr. Alcalde, na que se propón as   seguintes  Delegacións  de:

-Delegación de EDUCACION, DEPORTES, MOCIDADE E DESENVOLVEMENTO RURAL, no Concelleiro: D. Óscar Rodríguez Somoza.


-Delegación  de AUGA, RECOLLIDA DE LIXO, SUMIDOIROS, VERTEDOIROS, CONTROL DE PLASTICOS, PUNTO LÍMPIO E ALUMEADO no Concelleiro D. José Manuel García Aldegunde.


-Delegación de MULLER, IGUALDADE EMPREGO E SERVIZOS SOCIAIS, na Concelleira Dª Begoña López Magdalena.

-Delegación de RELACIÓNS INSTITUCIONAIS E INTERADMINISTRATIVAS no Concelleiro D. Pablo Rivera Capón.


O Pleno dase por enterado do contido de dito decreto, así  como das delegacións propostas.

10º.-MOCIÓN DA ALCALDÍA, SOBRE NOMEAMENTO DE REPRESENTANTES DA CORPORACIÓN EN ORGANOS COLEXIADOS.


Acto seguido sométese  á consideración do Concello Pleno a proposta do Sr. Alcalde, sobre nomeamento de representantes da corporación en  órganos colexiados, que son:


-Representante do Concello no C.P.I. Ramón Piñeiro : Concelleiro D.  Óscar Rodríguez Somoza.


-Representante do  Concello na Xunta Pericial do Catastro : Concelleiro D. José Manuel García Aldegunde


Sometido o asunto a votación o  Pleno por maioría absoluta o votar a favor os 5 concelleiros do PSG-PSOE, 1 do BNG, coa abstencións dos 5 concelleiros restantes  (4 P.P. e 1 do CxG).

ACORDOU:

Prestar aprobación a moción transcrita.


11º.-MOCIÓN DA ALCALDÍA SOBRE  CREACIÓN DA COMISIÓN ESPECIAL DE CONTAS.

Vista a moción da alcaldía  e lida pola Concelleira Dª Begoña López Magdalena, sobre creación da comisión especial de contas que di:
“
Para a súa acomodación ó disposto no artigo 20 da Lei 5/97, propoño ó Pleno a creación da Comisión Especial de Contas, tendo en conta para a súa composición as seguintes regras

a) O Alcalde será o Presidente nato da mesma.

b) A Comisión estará integrada de forma que a súa composición se acomode a proporcionalidade existente entre os distintos grupos políticos representados na Corporación .

c) O voto dos asuntos que trata esta Comisión será  ponderado (art. 66 a 68 da Lei 5/1997.).



Propoño a derogación de calquera outra Comisión creada durante a lexislatura pasadas.


Propoño  así mesmo que polo Partido Socialista forma parte da mesma o Concelleira Dª Begoña López Magdalena, como titular, e como suplente Óscar Rodríguez Somoza, tendo o resto dos partidos con representación neste Concello que propoñer quen vai formar parte da mesma”.

Por parte do voceiro do P.P. propón como  representantes deste partido na Comisión Especial de Contas a D. José M. Neira Castro e suplente a D. Daniel A. Fernández Fernández.



Representante do CxG a D. Carlos Fernández Díaz.



E representante do BNG D. Iago Bande Cortizo.



O voto será ponderado tendo a seguinte representación: 


PSG-PSOE : 5 votos

P.P.: 4 votos


CxG: 1 voto


BNG: 1 voto.


O Pleno por unanimidade, 


ACORDOU:


Prestar aprobación a moción e así como as propostas do resto dos partidos.

E non habendo  máis asuntos que tratar dáse por rematada a sesión por orde do Sr. Alcalde, sendo as vinte   horas   cincuenta minutos, estendéndose a presente acta que como Secretario, certifico. 

